Nuashonrú Pobail BusConnects
Scéim Bhaile Munna / Fhionnghlaise go Lár na Cathrach
Obair Tógála BusConnects le Tosú sa Bhliain 2026
[bookmark: _Toc216697392]Is tionscadal a rachaidh i bhfeidhm ar an gcathair é BusConnects lena gcuirfear feabhas suntasach ar bhonneagar iompair phoiblí, lena laghdófar amanna taistil agus lena gcuirfear feabhas ar bhonneagar rothaíochta agus coisithe ar fud Mhórcheantar Bhaile Átha Cliath.
Leis an Scéim BusConnects Bhaile Munna/Fhionnghlaise cuirfear feabhas suntasach ar bhonneagar. Áirítear na nithe seo a leanas leis sin: Lánaí bus tiomnaithe, cosáin uasghrádaithe, áiseanna rothaíochta feabhsaithe agus acomhail níos fearr chun tacú le taisteal atá níos sábháilte agus níos éifeachtúla. Éascóidh an chonair deiseanna pointe aistrithe le modhanna eile iompair phoiblí inbhuanaithe. Cuirfidh sí rochtain níos fearr ar fáil ar Stáisiún Dhroichead Broome le haghaidh seirbhísí Luas agus Iarnróid Éireann agus chun ailíniú le pleananna Metrolink amach anseo comhcheangal éasca a chinntiú ar fud líonra iompair phoiblí Bhaile Átha Cliath.
Eolas an Chonraitheora
[bookmark: _Toc216697393]Bhronn Údarás Náisiúnta Iompair (ÚNI) an conradh tógála maidir le Scéim na Croíchonaire Bus ó Bhaile Munna/ Fionnghlas go Lár na Cathrach ar John Graham Construction Limited mar chuid de Chlár Bonneagair BusConnects Bhaile Átha Cliath. Tá obair tógála le tosú sa bhliain 2026.
Spreagfaidh BusConnects athrú dearfach inár sráideanna agus inár mbruachbhailte agus iad ag tógáil bonneagar a theastaíonn ó Bhaile Átha Cliath chun amanna turais a fheabhsú, áiseanna rothaíochta agus coisithe a fheabhsú agus áit níos fearr chun cónaí agus oibriú inti a dhéanamh dár gcathair
Scéim Bhaile Munna / Fhionnghlaise go Lár na Cathrach 
Fad Iomlán: 11 ciliméadar, ag ceangail Baile Munna / Fionnghlas le croílár Bhaile Átha Cliath.
· 21.8 km de Thosaíocht Bus (sa dá threo) 
· 20.2 km de Lánaí Rothaíochta (sa dá threo)
Stráice an Phríomhbhealaigh:
· [bookmark: _Toc216697394]Stráice Bhaile Munna: Ag tosú ag acomhal Bhóthar San Maighréad ar Bhóthar Bhaile Munna agus ar aghaidh feadh Bhóthar Bhaile Munna, Bóthar Mobhí, Bóthar Gharraithe na Lus, Bóthar na Radharc, Bóthar Bhaile Phib, Cnoc an Bhunreachta agus Sráid an Teampaill chomh fada leis an acomhal le Cé Árann / Cé Urumhan ar an Life. 
· Stráice Fhionnghlaise: Ag tosú ag Bóthar Fhionnghlaise ó acomhal Bhóthar San Maighréad go Bóthar na Radharc ag Coirnéal Uí Airt, trí Cheantar na Margaí ó Chnoc an Bhunreachta go Cé Urumhan.
Cad atá ag tarlú anois?
[bookmark: _Toc216697395]Táimid ag leanúint de phleananna a thabhairt chun críche, sula gcuirtear tús leis an tógáil níos déanaí i mbliana. Mar chuid dár dtiomantas chun dul i dteagmháil le pobail áitiúla, táimid ag díriú ar an méid seo a leanas:
· BallymunFinglasScheme.ie Tá suíomh gréasáin nua ina shiopa ilfhreastail don eolas is déanaí faoin tionscadal, lena n-áirítear nuashonrúcháin rialta, cáipéisíocht agus CCanna. Is féidir leat teagmháil a dhéanamh linn trí ghlaoch saor in aisce ar 1800 303 400.
Tionchar na tógála a íoslaghdú
[bookmark: _Toc216697396]Tá obair tógála faoi lán seoil anois ar an Scéim ó Ghleann na Life go Lár na Cathrach. Seachadfar BusConnects ar bhonn céimneach chun cur isteach a laghdú.
Déanfaimid iarracht tionchar na tógála ar chónaitheoirí agus ar phobail a laghdú.
Chomh maith leis sin, cruthóimid deiseanna le haghaidh tuilleadh athbheochana uirbí a rachaidh chun tairbhe pobail i bhfad i ndiaidh don tógáil a thabhairt i gcrích agus a fhágfaidh oidhreacht le haghaidh an tionscadail.
Leanfaimid orainn ag dul i dteagmháil leis an bpobal áitiúil maidir le feabhsuithe sa chás inar féidir iad a dhéanamh, lena n-áirítear spásanna roinnte a fheabhsú agus limistéir ghlasa a leathnú.
Ceisteanna maidir le Maoin
[bookmark: _Toc216697397]Má tá tú tar éis litir a fháil ón ÚNI maidir le hOrdú Ceannaigh Éigeantaigh (CPO) a bhaineann le do mhaoin ar feadh Scéim Bhaile Munna / Fhionnghlaise go Lár na Cathrach agus mura bhfuil freagra tugtha agat do bhall foirne BusConnects go fóill, is féidir leat é sin a dhéanamh trí ghlaoch a chur ar 1800 303 653 nó ríomhphost a sheoladh chugainn ag property@busconnects.ie chomh luath agus is féidir leat. Táimid anseo chun cabhrú leat a bheith ar an eolas maidir leis na chéad chéimeanna eile sa phróiseas agus chun thú a chur i dteagmháil leis na daoine cuí chun an CPO a chur i bhfeidhm.
Nascacht Iompair Phoiblí atá Níos Inbhuanaithe 
· Rochtain Fhairsing ar Líonra Bus: Tá líonra iompair phoiblí neartaithe ag freastal anois ar Scéim Bhaile Munna/Fhionnghlaise tar éis Chéim 7 d’athdhearadh BusConnects, lena n-áirítear bealaí F1, F2 agus F3 Dhromlach F, chomh maith le Bealaí Gathacha 23, 24, 73 agus 82 agus Bealach Áitiúil L89. Cuireann na seirbhísí sin nascacht feabhsaithe ar fáil idir Baile Munna, Fionnghlas agus príomhchinn scríbe lena n-áirítear lár na cathrach, Tamhlacht, Marino agus Droichead Broome, agus beidh nuashonruithe ar an amchláir curtha i bhfeidhm ar bhealaí 16, 27b, 122 agus 150 freisin.
· Comhcheangal le LUAS: Ceanglaíonn an scéim le Líne Uaine Luas ag Stáisiún na Cloiche Leithne agus leis an Líne Dhearg ag Sráid na Seansaireachta, rud a lena gcuirfear feabhas ar naisc iompair ilmhódaigh.
· Comhéadan MetroLink: Reáchtálfaidh MetroLink comhthreomhar le stráice Bhaile Munna na scéime, agus beidh cúig stáisiún faoi thalamh ag cur pointe aistrithe díreach ar fáil agus ag feabhsú cian-nascacht agus nascacht leis an aerfort. Beidh foireann Sheachadadh na Croíchonairí Bus ag obair i ndlúthchomhar le foireann Thionscadal MetroLink chun an dá thionscadal a chomhordú ag príomhphointí comhéadain, Baile Phib san áireamh.
Buntáistí Scéim Bhaile Munna go Lár na Cathrach
· [bookmark: _Toc216697399]Turas níos tapúla agus níos iontaofa: Cuirfidh an tionscadal 21.8 km de thosaíocht bhus sa dá threo i láthair, rud lena gcuirtear seirbhísí bus atá níos tapúla agus níos iontaofa ar fáil.
· Méadú ar líon na bpaisinéirí: Meastar go dtiocfaidh méadú 22% ar úsáid busanna mar gheall ar sheirbhísí agus bonneagar feabhsaithe ar an turas. Laghdófar spleáchas ar charranna, agus tacófar le taisteal níos inbhuanaithe de thoradh na hoibre seo.
· Rochtain do chách a fheabhsú: Meastar go dtiocfaidh méadú 30% ar shiúlóid agus rothaíocht, de bharr bonneagair thiomnaithe rothaíochta agus áiseanna feabhsaithe do choisithe. Leis seo, déanfar turais laethúla níos sábháilte agus níos inrochtana do chách.
· Astaíochtaí a laghdú: Meastar go dtiocfaidh laghdú 40% ar úsáid na ngluaisteán feadh an bhealaigh, a mbeidh astaíochtaí carbóin níos ísle mar thoradh air, agus go mbeidh timpeallacht níos fearr ann do chónaitheoirí agus do chomaitéirí araon.
· Rothaíocht níos sábháilte: Cuirfear 20.2 ciliméadar d’áiseanna rothaíochta i bhfeidhm chun turais a dhéanamh níos sábháilte do rothaithe. Leis na háiseanna feabhsaithe seo, déanfar na sráideanna níos sábháilte agus cuideofar le feabhas a chur ar chaighdeán an aeir do chách.
Taisteal Gníomhach Níos Éasca agus Níos Sábháilte
[bookmark: _Toc216697400]Éascóidh íosbhealach nua faoi Chuarbhóthar Thuaidh R101 ag Leabharlann Bhaile Phib rochtain leanúnach feadh bhealach rothaíochta Bhruach na Canálach Ríoga, rud lena bhfeabhsófar sábháilteacht, rochtain agus áisiúlacht do rothaithe agus coisithe agus ag tacú le soghluaisteacht inbhuanaithe ag an am céanna
Déan Teagmháil Linn 
Chun coinneáil cothrom le dáta faoin obair i do cheantar, téigh chuig www.ballymunfinglas.ie/sign-up/ chun clárú le haghaidh nuashonrúchán ar na tionscadail.
Le haghaidh ceisteanna eile, is féidir leat rochtain a fháil ar an suíomh gréasáin, teagmháil a dhéanamh linn ar ríomhphost nó tríd uimhir theileafóin thiomnaithe na Scéime.
· www.ballymunfinglasscheme.ie
· ballymunfinglasscheme@busconnects.ie
· Saorghlao: 1800303400

